Kongresne aktivnosti za srijedu, 5. septembar

U okviru XIII Svjetskog kongresa udruženja komparativnih i internacionalnih pedagoga koji se održava u Sarajevu od 3. do 7. septembra, danas je održan simpozij na bosanskom jeziku: Svijet za Bosnu i Hercegovinu – Bosna i Hercegovina za svijet. Simpozij, čiji nastavak je predviđen za sutra u 10:00 sati u Sali Neretva u hotelu Holiday Inn, organizovan je s ciljem da bh. i edukatori iz regiona podijele ratna iskustva sa ostalim učesnicima Kongresa iz 74 zemlje širom svijeta. 
Na simpoziju su govorile prof. dr. Adila Pašalić-Kreso, inače predsjednica Organizacionog odbora Kongresa, te predstavnice udruženja Prijateljice iz Tuzle, British Council-a u BiH,   te Projekta Foruma Syd Balcans Project. 
Istaknuto je kako se obrazovanju i pozitivnim društvenim vrijednostima u medijima malo povećuje pažnje, a akcenat se stavlja samo na konfliktne situacije u društvu uzrokovani etničkim podjelama. 
Predstavljeni su projekti stranih investitora, a koje su realizirali bh. edukatori u ratnom i poslijeratnom periodu. 

Profesorica Pašalić-Kreso istakla je kako bh. pedagozi i nastavnici ne trebaju čekati političke akcije u obrazovanju da bi poboljšali stanje u obrazovnom sistemu u BiH, već trebaju djelovati svako u svojoj školi ili nekoj drugoj obrazovnoj instituciji, kako bi se poboljšao kvalitet, ne samo formalne edukacije, vec i svijesti o cjeloživotnom obrazovanju. 
Za sutra su na simpoziju najavljene prezentacije radova iz nekoliko osnovnih i srednjih škola, te projekti udruženja Prijateljice i Centra za obrazovne inicijative Step by step. 

Na Kongresu su govore održali i Olaf Olafsdottir, predsjedavajuća Odjela za školstvo i vanškolske aktivnosti, u obrazovanoj upravi Vijeća Evrope i  Jagdish Gundara, profesor emeritus na Institutu za obrazovanje Univerziteta u Londonu. Bilo je riječi  o sudjelovanju Vijeća Evrope na promociji interkulturnog dijaloga kroz edukaciju, te o pogubnosti odvojenog školstva koje je prisutno širom svijeta. 
Tokom dana prezentiran je i film „22 kilometra“ Feđe Isovića koji govori o požrtvovanosti jednog učitelja koji pješači 22 kilometra do škole da bi podučavao učenike iz udaljene seoske škole u srednjoj Bosni. 
